
Aningaasaateqarfiup aningaasaataasa ilaannit procentit gassit ukiumut atugassiari-
neqarsinnaasanersut erseqqgissaaviginegarsinnaaqqullugu Aatsitassarsiornermi
Aningaasaateqarfik pillugu Inatsisartut inatsisaannut nr. 6, 5. december 2008-meer-
sumut allannguutissamik sagqummiussinissaannik Naalakkersuisut pegquneqar-
nissaannik Inatsisartut aalajangiiffigisassaattut siunnersuut.

(Inatsisartunut ilaasortaq Naaja H. Nathanielsen, Inuit Atagatigiit)

Soorlu Naalakkersuisut akissuteqaataanni nassuiarneqgartoq, aningaasaateqgarfimmit ator-
negarsinnaasut sumut tunngasuunersut aamma nassuiarnegarpoq Ssiunissami aningaa-
saategarfimmit atuisoqassappat pinngitsoorani Inatsisartut aaliangeeqgaartussaasut soor-
luttaaq aamma Inatsisartut aningaasanut ataatsimiititaliaat aqqutigineqaggaartussaasoq.

Ullumikkut ilisimanngilarput siunissami aningaasaateqarfik taanna ganoq annertutigisunik
katersagalerumaarnersog taamaammat maannangaaq sukangasuumik procentilersuilluni
pituttuilereernissaq mianernartuusoq Siumumi isumagarpugut. Tassami aningaasaateqar-
fimmit taamaallaat atuisogarsinnaassaaq pingasunik tunngavegaraanni tassalu:

- Aningaasat aatsitassarsiornermik suliagarnermi aningaasaliinernut matussutissatut
- Ataatsimoortumik tapiissutit annikillisinnegarneranni taarsiissutissatut
- Kiisalu ogartussaaffiit naalagaaffimmit utertinnegartussat nutaat matussutissaattut

Siumumi isumagqarpugut, procentilersuilluni maannakkut killilersuisoqgaleriissappat mianer-
nartuusoq tassami nunatta karsianut aammalu inuunitsinni annertuumik sunniutipilogarsin-
naammat ass. tapiissutit ikilissagaluarpata imaluunniit naalagaaffiup akisussaaffigisai
nunatsinnut nuunnegassappata aamma akissaqartittariagaratsigit matussutissagartittari-
aqgarlugillu.

Siumumiit taamatut ogaaseqarluta siunnersuut taamatut isikkoqartillugu itigartinneqarnis-
saa innersuussutigaarput.



